
KOMISIJA I

URED SEKRETARA ZAJEDNIČKE KOMISIJE  ZA EVROPSKE INTEGRACIJЕ

1/01 Sekretar Zajedničke komisije za evropske integracije Parlamentarne skupštine Bosne i Hercegovine
Opis poslova i radnih zadataka: Rukovodi Uredom sekretara Komisije; organizira poslove i radne zadatke u Uredu; pruža savjetodavne usluge i podršku predsjedavajućem i zamjenicima predsjedavajućeg o svim pitanjima koja se tiču rada i zadataka Komisije; prati provođenje zaključaka i odluka domova i Komisije, koji se odnose na rad Komisije; sarađuje s odgovarajućim  institucijama i njihovim  tijelima u ostvarivanju zadataka koji proizilaze iz djelokruga Komisije; pojašnjava proceduralna pitanja; koordinira organiziranje drugih sastanaka  Komisije;  koordinira pripremu dokumentacije i informacija neophodnih za rad sjednice Komisije. U saradnji s predsjedavajućim Komisije: brine o pravovremenom  informiranju Parlamentarne skupštine o radu Komisije; prati i brine o blagovremenom razmatranju na sjednici Komisije materijala o općim pitanjima koja su u vezi s evropskim integracijama; prati i brine o blagovremenom razmatranju izvještaja o provođenju prava i obaveza Bosne i Hercegovine proizašlih iz međunarodnih ugovora koji se odnose na Vijeće Evrope; daje Komisiji stručnu podršku u koordiniranja radnih tijela za evropske integracije, te brine o pravovremenom dostavljanju mišljenja, preporuka i upozorenja Komisije tim tijelima; priprema i dostavlja Komisiji analize i izvještaje o posljedicama integracijske strategije za Bosnu i Hercegovinu; pomaže Komisiji u nadzoru nad  izradom Studije izvodljivosti i prati provođenje pretpristupne (Proces stabilizacije i pridruživanja) i pristupne strategije Bosne i Hercegovine; u saradnji sa Zakonodavno-pravnim sektorom, prati i obavještava Komisiju o usklađivanju zakonodavstva BiH s acquis communautaire (s pozitivnim zakonodavstvom EU ); koordinira saradnju Komisije s institucijama u Bosni i Hercegovini (posebno s Direkcijom za evropske integracije BiH), institucijama EU i drugih zemalja u vezi s pitanjima integracije; prati i prezentira Komisiji javno mišljenje o pitanjima integracije; brine o sakupljanju, pohranjivanju i redovnom prezentiranju članovima Komisije informacija u vezi s EU; prati načine korištenja sredstava dodijeljenih od EU i o tome obavještava članove Komisije. Kada  je komisija nadležna  za zakon: daje i priprema Komisiji stručna mišljenja i izvještaje o nacrtima i prijedlozima zakona i drugih akata koje razmatra Komisija ili koji su u komisijskoj proceduri; koordinira, organizira i učestvuje u radu sjednica Komisije; koordinira pripremu sjednica za javna saslušanja; priprema tekstove zakona s obrazloženjima, te tekstove amandmana i drugih akata u parlamentarnoj proceduri; obavlja i druge poslove u skladu s poslovnicima, ili koje mu povjeri Komisija, predsjedavajući Komisije ili sekretari domova. 
Posebni uslovi: Završen fakultet društvenog smjera; 5 godina radnog iskustva u struci; položen stručni upravni ili javni ispit; poznavanje rada na računaru; aktivno znanje engleskog jezika.
[bookmark: _Hlk139379699]Status: rukovodeći državni službenik.
Pripadajuća osnovna neto plata: 2652,30 KM.
Broj izvršilaca: jedan (1)
Mjesto rada: Sarajevo

URED SEKRETARA KOMISIJE  ZA VANJSKE POSLOVE PREDSTAVNIČKOG DOMA

1/02 Sekretar Komisije za vanjske poslove Predstavničkog doma Parlamentarne skupštine Bosne i Hercegovine
Opis poslova i radnih zadataka: Rukovodi Uredom sekretara Komisije; organizira poslove i radne zadatke u Uredu; pruža savjetodavne usluge i podršku predsjedavajućem i zamjenicima predsjedavajućeg o svim pitanjima koja se tiču rada i zadataka Komisije; prati provođenje zaključaka i odluka Doma i Komisije, koji se odnose na rad Komisije; sarađuje s odgovarajućim institucijama i njihovim tijelima u ostvarivanju zadataka koji proizilaze iz djelokruga Komisije; priprema tekstove zakona s obrazloženjima, te tekstove amandmana i drugih akata u parlamentarnoj proceduri; pojašnjava proceduralna pitanja; koordinira organiziranje drugih sastanaka  Komisije; koordinira pripremu dokumentacije i informacija neophodnih za rad sjednice Komisije. U saradnji s predsjedavajućim Komisije:brine o pravovremenom  informiranju Parlamentarne skupštine o radu Komisije; brine o redovnom praćenju vanjske politike Predsjedništva BiH i Vijeća ministara BiH; prati i brine o blagovremenom razmatranju na sjednici Komisije pitanja iz oblasti saradnje Bosne i Hercegovine s Ujednjenim narodima i međunarodnom zajednicom, međuparlamentarne saradnje s odgovarajućim komisijama parlamenata drugih zemalja, te saradnje s Vijećem Evrope, Interparlamentarnom unijom, Srednjoevropskom  inicijativom i Organizacijom za evropsku sigurnost i saradnju, kao i drugim međunarodnim organizacijama; prati i brine o blagovremenom razmatranju na sjednici Komisije izvještaja o radu  institucija BiH, nadležnih za pitanja vanjskih poslova i međunarodnih odnosa; prati i brine o blagovremenom razmatranju na sjednici Komisije aktivnosti stalnih ili privremenih delegacija Parlamentarne skupštine u međuparlamentarnim  institucijama; obavlja i druge poslove u skladu s Poslovnikom Predstavničkog doma, ili koje mu povjeri Komisija, predsjedavajući Komisije ili sekretar Doma. Kada je komisija nadležna  za međunarodne sporazume:
daje stručna mišljenja i priprema za razmatranje na sjednici Komisije prijedloge za ratifikaciju međunarodnih ugovora; koordinira, organizira i učestvuje u radu sjednica Komisije; koordinira pripremu sjednica za javna saslušanja; obavlja i druge poslove u skladu s Poslovnikom, ili koje mu povjeri Komisija, predsjedavajući Komisije ili sekretar Doma.
Posebni uslovi: Završen fakultet društvenog smjera; 5 godina radnog iskustva u struci; položen stručni upravni ili javni ispit; poznavanje rada na računaru; aktivno znanje engleskog jezika; poželjno poznavanje još jednog stranog jezika.
Status: rukovodeći državni službenik.
Pripadajuća osnovna neto plata: 2652,30 KM.
Broj izvršilaca: jedan (1)
Mjesto rada: Sarajevo

URED SEKRETARA KOMISIJE ZA BORBU PROTIV KORUPCIJE

1/03 Sekretar komisije za borbu protiv korupcije Predstavničkog doma Parlamentarne skupštine Bosne i    Hercegovine
Opis poslova i radnih zadataka: Rukovodi Uredom sekretara Komisije; organizira poslove i radne zadatke u Uredu; pruža savjetodavne usluge i podršku predsjedavajućem i zamjenicima predsjedavajućeg o svim pitanjima koje se tiču rada i zadataka Komisije; prati provođenje zaključaka i odluka domova i Komisije
koje se odnose na rad Komisije; sarađuje s odgovarajućim institucijama i njihovim radnim tijelima u ostvarivanju zadataka koji proizlaze iz djelokruga Komisije; pojašnjava proceduralna pitanja; koordinira organiziranje drugih sastanaka Komisije; koordinira pripremu dokumentacije i informacija neophodnih za rad sjednice Komisije. U saradnji s predsjedavajućim Komisije:brine o pravovremenom informiranju Parlamentarne
skupštine o radu Komisije; u saradnji s članovima Komisije, provodi parlamentarni nadzor s ciljem otkrivanja i prevencije svih oblika korupcije, u skladu sa Zakonom o parlamentarnom nadzoru; u saradnji s članovima Komisije, prati aktivnosti Agencije za prevenciju korupcije i koordinaciju borbe protiv korupcije i razmatra pitanja koja se odnose na Agenciju; u saradnji s članovima Komisije, sarađuje s pravosudnim institucijama i organima za provođenje zakona na nivou Bosne i Hercegovine na polju borbe protiv korupcije i kleptokratije; u saradnji s članovima Komisije, sarađuje sa sličnim komisijama i parlamentarnim tijelima drugih zemalja i međunarodnih organizacija, te stranim zvaničnicima po pitanju borbe protiv korupcije; obavlja i druge poslove ili koje mu povjeri Komisija, predsjedavajući Komisije ili sekretar Doma. 
Posebni uslovi: Završen fakultet društvenog smjera; pet godina radnog iskustva u struci; položen stručni upravni ili javni ispit; poznavanje rada na računaru.
Status: rukovodeći državni službenik.
Pripadajuća osnovna neto plata: 2652,30 KM.
Broj izvršilaca: jedan (1)
Mjesto rada: Sarajevo



SEKTOR ZA EVROPSKU UNIJU
Odsjek - Parlamentarni centar za evropske integracije

1/04 Šef odsjeka 
Opis poslova i radnih zadataka: Rukovodi Odsjekom i u vezi s tim organizira, objedinjava i usmjerava rad Odsjeka; odgovoran je za zakonito, pravilno i kvalitetno obavljanje poslova iz djelokruga Sektora; održava kontakte sa Delegacijom Evropske unije po pitanjima informiranja i komunikacije o Evropskoj uniji; pruža informacije članovima i radnim tijelima Parlamentarne skupštine Bosne i Hercegovine o procesu integracija i Evropskoj uniji uopće; priprema godišnji akcioni plan o komunikaciji o poslovima u vezi s EU; planira i koordinira informativne aktivnosti Parlamentarne skupštine Bosne i Hercegovine o Evropskoj uniji; osigurava saradnju sa relevantnim institucijama po pitanju komunikacije o EU i edukacijama o evropskim poslovima; odgovoran je za administriranje i održavanje parlamentarne elektronske baze podataka o Evropskoj uniji; odgovoran je za pripremu dvosedmičnog biltena o evropskim poslovima; obavlja druge poslove iz djelokruga Sektora po nalogu rukovodioca Sektora. Za svoj rad odgovara rukovodiocu Sektora.
Posebni uslovi: Završen fakultet društvenog ili tehničkog smjera; najmanje 4 godine radnog iskustva u struci;
aktivno znanje engleskog jezika; poznavanje procesa evropskih integracija; poznavanje rada na računaru; položen stručni upravni ispit.
Status: državni službenik – šef unutrašnje organizacione jedinice.
Pripadajuća osnovna neto plata: 2052,38 KM.
Broj izvršilaca: jedan (1)
Mjesto rada: Sarajevo


KOMISIJA II

ISTRAŽIVAČKI SEKTOR

1/05 Istraživač/analitičar
Opis poslova i radnih zadataka: Zadužen je za praćenje jedne od stručnih oblasti (ekonomija, pravni sistem, parlament i parlamentarne procedure, socijalni sistemi itd.); priprema stručne analize iz jedne od stručnih oblasti i koordinira sve zahtjeve/narudžbe iz te oblasti; priprema informativni materijal o temi/zakonu o kojoj će se raspravljati na sjednici (kratki izvještaji/uporedna iskustva); priprema izvještaje o temi/zakonu (analitičke, sveobuhvatne analize i studije); priprema analize (analize zakona, ekonomske i budžetske analize, analize odnosa javnosti prema Parlamentarnoj skupštini, uticaj na okoliš i sl.); prati društvenu i ekonomsku situaciju (osnovne ekonomske podatke, te ekonomske, monetarne i društvene pokazatelje); priprema mišljenja (mišljenja o društvenim posljedicama zakona i sl.); pravi periodični odabir dokumenata Evropske unije; daje komisijama stručne materijale prema sadržaju i kontekstu razmatranih prijedloga zakona i ostalih akata, kao i stručnu pomoć prilikom kontrolne i istražne djelatnosti komisija; posreduje u dobivanju stavova javnih institucija, udruženja, organizacija i sl., potrebnih za procjenu predloženih akata koji se razmatraju u domovima ili komisijama; priprema materijale i informacije o radu Parlamentarne skupštine na početku novog saziva; analizira i obrađuje informacije u vezi s djelatnošću EU, Vijeća Evrope, NATO-a, OSCE-a, OECD-a i ostalih međunarodnih institucija i organizacija u odnosu prema Parlamentarnoj skupštini; izrađuje stručne analize i informacije na zahtjev međunarodnih organizacija, nacionalnih parlamenata i drugih institucija o aktivnostima Parlamentarne skupštine, zakonodavstvu BiH i drugim ekonomskim, društvenim i političkim pitanjima BiH. Posebni uslovi: Završen fakultet društvenog smjera; visokostručno poznavanje političke, ekonomske i pravne situacije u zemlji i inozemstvu; tri godine radnog iskustva u struci; položen stručni upravni ili javni ispit; poznavanje rada na računaru; znanje engleskog jezika, poželjno znanje još jednog stranog jezika.
Status: državni službenik – stručni savjetnik.
Pripadajuća osnovna neto plata: 1850,30 KM.
Broj izvršilaca: jedan (1)
Mjesto rada: Sarajevo

SEKTOR ZA MEĐUNARODNE ODNOSE I PROTOKOL
[bookmark: _Hlk216336340]Odsjek za saradnju s međunarodnim organizacijama (multilateralni odnosi)

1/06 Viši stručni saradnik za saradnju sa međunarodnim odnosima (multilateralni odnosi)
Opis poslova i radnih zadataka: Sarađuje i kontaktira s međunarodnim organizacijama za koje je zadužen; priprema sastanke, vodi zapisnike sa  sjednica i obavlja druge stručne poslove za potrebe delegacija za koje je zadužen; prikuplja podatke, sudjeluje u pripremi sjednica izaslanstava, izvješća i informacija za potrebe izaslanstava; podnosi izvješće i predlaže godišnji plan rada izaslanstva; obavlja odgovarajuće poslove u realiziranju neposredne parlamentarne saradnje i drugih međunarodnih kontakata, odlaska, prijma i dočeka izaslanstava i ličnosti koje posjećuju Parlamentarnu skupštinu na multilateralnoj razini; priprema program posjeta izaslanstva za koje je zadužen; proučava materijale za uspostavljanje međunarodne saradnje, osigurava stručnu obradu tih pitanja i o tome upoznaje voditelja i članove izaslanstva za koje je zadužen; prati provedbu zaključaka izaslanstava; sarađuje s odgovarajućim institucijama i njihovim tijelima u ostvarivanju zadataka koji prizilaze iz djelokruga izaslanstava; obavlja i druge poslove u području međunarodne saradnje; sarađuje s ostalim sektorima u Parlamentarnoj skupštini; obavlja druge poslove po nalogu šefa Odsjeka.
Posebni uslovi: Završen fakultet društvenog smjera; dvije godine radnog iskustva u struci; položen stručni upravni ili javni ispit; poznavanje rada na računaru; aktivno znanje engleskog jezika; poželjno poznavanje još jednog ili više svjetskih jezika.
Status: državni službenik – viši stručni saradnik.
Pripadajuća osnovna neto plata: 1610,33 KM.
Broj izvršilaca: jedan (1)
Mjesto rada: Sarajevo

URED SEKRETARA USTAVNOPRAVNE KOMISIJE DOMA NARODA

1/07 Stručni saradnik u Ustavnopravnoj komisiji Doma naroda Parlamentarne skupštine  Bosne i Hercegovine
Opis poslova i radnih zadataka: Učestvuje u pripremi, organizaciji i radu sjednica Komisije; prati provođenje zaključaka i odluka Doma i Komisije, koji se odnose na rad Komisije; sarađuje s odgovarajućim institucijama i njihovim tijelima u ostvarivanju zadataka koji proizlaze iz djelokruga Komisije; priprema zapisnike sjednica Komisije; prima i evidentira poštu i materijale upućene Komisiji, te brine o otpremi svih akata Komisije; brine o blagovremenom dostavljanja svih potrebnih materijala članovima Komisije; učestvuje u pripremi sjednica za javna saslušanja; brine o osiguravanju uslova potrebnih za održavanje sjednica Komisije i njenih radnih tijela; evidentira i arhivira dokumentaciju Komisije u saradnji s Odjelom pisarnice; vodi i priprema baze podataka radnog materijala Ureda i Komisije; obavlja i druge poslove za potrebe Komisije, po nalogu sekretara.
Posebni uslovi: Završen pravni fakultet - diplomirani pravnik; jedna godina radnog iskustva u struci; položen stručni upravni ili javni ispit; poznavanje rada na računaru.
Status: državni službenik – stručni saradnik.
Pripadajuća osnovna neto plata: 1452,45 KM.
Broj izvršilaca: jedan (1)
Mjesto rada: Sarajevo

SEKTOR ZA MEĐUNARODNE ODNOSE I PROTOKOL
Odsjek za protokol

1/08 Stručni saradnik za protokol
Opis poslova i radnih zadataka: Obavlja poslove ceremonijalnog karaktera; organizira konstituirajuće i svečane sjednice oba doma i njihovih radnih tijela s ceremonijalnog aspekta; priprema ceremonijalno potpisivanje akata za predsjedavajuće domova i njihove zamjenike; realizira protokolarne aktivnosti prilikom državnih i nacionalnih proslava i drugih svečanosti i manifestacija u kojima učestvuju predsjedavajući domova i njihovi zamjenici; priprema programe posjeta stranih delegacija i ličnosti BiH; učestvuje u realizaciji posjeta stranih delegacija BiH, kao i pripremi i realizaciji poslova ceremonijalnog karaktera; sarađuje s diplomatsko-konzularnim predstavništvima  u BiH, a iz grupe zemalja  za koje je zadužen; sarađuje s diplomatsko-konzularnim predstavništvima BiH u zemljama za koje je zadužen; bavlja druge poslove po nalogu šefa Odjela.
Posebni uslovi: Završen fakultet društvenog smjera; jedna godina radnog iskustva u struci; položen stručni upravni ili javni ispit; poznavanje rada na računaru; aktivno znanje engleskog jezika; poželjno poznavanje još jednog ili više svjetskih jezika. 
Status: državni službenik – stručni saradnik.
Pripadajuća osnovna neto plata: 1452,45 KM.
Broj izvršilaca: jedan (1)
Mjesto rada: Sarajevo

Odsjek za saradnju s međunarodnim organizacijama (multilateralni odnosi)

1/09 Stručni saradnik za saradnju sa međunarodnim organizacijama (multilateralni odnosi)
Opis poslova i radnih zadataka: Sarađuje s međunarodnim organizacijama za koje je zadužen; podnosi izvještaj i predlaže godišnji plan rada delegacije; priprema sastanke, vodi zapisnike sjednica i obavlja druge stručne poslove za potrebe delegacija za koje je zadužen; prikuplja podatke, učestvuje u pripremi sjednica delegacija, izvještaja i informacija za potrebe delegacija; obavlja odgovarajuće poslove u realizaciji neposredne parlamentarne saradnje i drugih međunarodnih kontakata, odlaska, prijema i dočeka delegacija i ličnosti koje posjećuju Parlamentarnu skupštinu na multilateralnom nivou; priprema program posjete delegacije za koju je zadužen; proučava materijale za uspostavljanje međunarodne saradnje, osigurava stručnu obradu tih pitanja i o tome informira šefa i članove delegacija za koje je zadužen; prati provođenje zaključaka delegacija; sarađuje s odgovarajućim institucijama i njihovim tijelima u ostvarivanju zadataka koji proizlaze iz djelokruga delegacija; sarađuje sa ostalim sektorima u Parlamentarnoj skupštini; obavlja i druge poslove u oblasti međunarodne saradnje; obavlja druge poslove po nalogu šefa Odjela.
Posebni uslovi: Završen fakultet društvenog smjera, fakultet tehničkog ili prirodoslovnog smjera; jedna godina radnog iskustva u struci; položen stručni upravni ili javni ispit; poznavanje rada na računaru; aktivno znanje engleskog jezika; poželjno poznavanje još jednog ili više svjetskih jezika. 
Status: državni službenik – stručni saradnik.
Pripadajuća osnovna neto plata: 1452,45 KM.
Broj izvršilaca: jedan (1)
Mjesto rada: Sarajevo

SEKTOR ZA FINANSIJE

1/10 Stručni saradnik za obračun plata i naknada 
Opis poslova i radnih zadataka: Učestvuje u izradi projekcije budžeta; prati dinamiku i strukturu utroška budžetskih sredstava; priprema izvještaje i informacije u vezi s realizacijom budžeta za programe i organizacione jedinice i predlaže odgovarajuće mjere i prioritete; izrađuje izvještaje o izvršenju budžeta za klubove poslanika i delegata; radi na pripremi dokumentacije i izvještaja za potrebe revizije; postupa po zahtjevima klubova; vodi evidenciju o doznakama za bolovanje; prati potrošnju goriva službenih vozila i podnosi mjesečne izvještaje rukovodiocu Sektora; prati potrošnju kancelarijskog materijala Zajedničke službe;
koordinira rad klubova poslanika i delegata, izvršavanje njihovih finansijsko-materijalnih obaveza, planiranje i raspodjelu sredstava namijenjenih za rad klubova; obavlja i druge poslove koje mu odredi rukovodilac Sektora.
Posebni uslovi: Završen ekonomski fakultet - diplomirani ekonomista ili fakultet poslovne ekonomije - diplomirani menadžer bankarstva, finansija i trgovine; jedna godina radnog iskustva u struci; položen stručni upravni ili javni ispit; poznavanje rada na računaru.
Status: državni službenik – stručni saradnik.
Pripadajuća osnovna neto plata: 1452,45 KM.
Broj izvršilaca: jedan (1)
Mjesto rada: Sarajevo


Napomene za kandidate:
· Javni konkurs se sprovodi u skladu sa Odlukom o načinu polaganja javnog i stručnog ispita („Službeni glasnik BiH“, br. 96/07, 43/10, 103/12 i 56/19) - (u daljem tekstu Odluka) i Pravilnikom o karakteru i sadržaju javnog konkursa, načinu sprovođenja intervjua i obrascima za sprovođenje intervjua („Službeni glasnik BiH“, br. 63/16, 21/17, 28/21 i 38/23). Više informacija o konkursnim procedurama dostupno je na www.ads.gov.ba, u dijelu „Zapošljavanje/Vrste konkursnih procedura“.
· Pored posebnih uslova navedenih u Javnom oglasu, kandidati moraju ispunjavati i opšte uslove propisane članom 22. Zakona o državnoj službi u institucijama Bosne i Hercegovine.
· Pod radnim iskustvom podrazumijeva se radno iskustvo nakon stečene visoke stručne spreme, odnosno visokog obrazovanja.
· Za provedbu konkursne procedure po ovom javnom oglasu formiraće se dvije (2) komisije za izbor, i to:
· Komisija I za izbor državnih službenika označeno brojevima: 1/01, 1/02, 1/03, 1/04, 
·  Komisija II za izbor državnih službenika označeno brojevima: 1/05, 1/06, 1/07, 1/08, 1/09, 1/10.
· Kandidat koji se želi prijaviti na više radnih mjesta koja su u nadležnosti jedne komisije za izbor dostavlja jednu prijavu na kojoj označava pozicije na koje se želi prijaviti s ostalom traženom dokumentacijom, kako je navedeno u tekstu oglasa. Ukoliko se kandidat želi prijaviti na više radnih mjesta koja su u nadležnosti različitih komisija, onda dostavlja odvojene prijave za radna mjesta po pojedinim komisijama, a uz svaku prijavu dostavlja se ovjerena fotokopija tražene dokumentacije za svaku komisiju za izbor odvojeno, u protivnom se njihove prijave neće smatrati urednim.

· Kandidati, pored prijave putem poštanske službe imaju mogućnost da podnesu elektronsku prijavu za oglašena radna mjesta državnih službenika putem informacionog sistema za elektronsko upravljanje procesom zapošljavanja državnih službenika www.konkursi.ads.gov.ba, u skladu sa Uputstvom o načinu i postupku podnošenja elektronske prijave kandidata u postupku zapošljavanja državnih službenika u institucijama Bosne i Hercegovine („Službeni glasnik BiH“, broj 16/22).

Priprema dokumentacije:
Skreće se pažnja kandidatima da su potrebnu dokumentaciju na oglas dužni dostaviti u skladu sa Pravilnikom o karakteru i sadržaju javnog konkursa, načinu sprovođenja intervjua i obrascima za sprovođenje intervjua, a posebno da obrate pažnju na izmijenjene i dopunjene odredbe navedenog Pravilnika, te da prilagode dokumentaciju, kako dokaze o radnom iskustvu, tako i preostale dokaze tražene tekstom oglasa.
S tim u vezi, kandidati se upućuju na pojašnjenje - tekst na službenoj internet stranici www.ads.gov.ba, u dijelu „Zapošljavanje/Napomena za kandidate/Stop greškama u prijavama!“, te posebno odredbe Pravilnika o karakteru i sadržaju javnog konkursa, načinu sprovođenja intervjua i obrascima za sprovođenje intervjua, koje definišu dokumentaciju: prijavni obrazac; univerzitetsku diplomu; važeće uvjerenje o državljanstvu; uvjerenje o položenom stručnom upravnom odnosno javnom ispitu; dokaz o traženom radnom iskustvu; dokaz o traženom nivou znanja stranog jezika; dokaz o traženom nivou znanja rada na računaru; uvjerenje o nevođenju krivičnog postupka; rok i način dostavljanja prijave.


Potrebni dokumenti: 
I Ovjerene kopije: 
· univerzitetske diplome (nostrifikovane/priznate diplome, ukoliko fakultet nije završen u BiH ili je diploma stečena u nekoj drugoj državi nakon 06.04.1992. godine); Kandidati su obavezni dostaviti diplomu prvog ciklusa (ili osnovnog dodiplomskog studija), bez obzira na uslove oglasa, osim za integrisane studije kod kojih je potrebno dostaviti i dokaz da se radi o integrisanom studiju, ako to nije vidljivo iz same osnovne diplome, dodatka diplomi ili rješenja o nostrifikaciji/priznavanju.
· dodatka diplome za kandidate koji su visoko obrazovanje stekli po Bolonjskom sistemu studiranja; iznimno, samo u slučaju da visokoškolska ustanova dodatak diplomi nije uopšte izdavala, niti za jednog diplomca, kandidat je dužan da uz ovjerenu kopiju univerzitetske diplome dostavi uvjerenje visokoškolske ustanove da dodatak diplomi nije uopšte izdat, niti za jednog diplomca; 
· uvjerenja o državlјanstvu (ne starije od 6 mjeseci od dana izdavanja od strane nadležnog organa);
· uvjerenja o položenom stručnom upravnom ispitu odnosno javnom ispitu; 
· [bookmark: _Hlk124243940]potvrde ili uvjerenja kao dokaza o traženoj vrsti radnog iskustva;
· uvjerenja/potvrde/certifikata o aktivnom znanju traženog jezika, najmanje B2 nivoa ili ekvivalenta nivou B2; (samo za pozicije 1/01, 1/02, 1/04, 1/06, 1/08 i 1/09);
· dokaza o traženom znanju stranog jezika (samo za poziciju 1/05);
· dokaza o traženom nivou znanja rada na računaru;
· dokaza o poznavanju još jednog ili više jezika (samo za pozicije 1/05, 1/06, 1/08 i 1/09, samo ukoliko kandidat isti posjeduje, jer je u pitanju poželjan uslov, ali ne i obavezan uslov).

Za prijavu putem pošte, kanidati dostavljaju ovjerene kopije navedenih potrebnih dokumenata. 
Za elektronsku prijavu, kandidat u sistem prilaže PDF skenirane dokumente maksimalne veličine po dokumentu 2 MB.

II Popunjen obrazac/elektronska prijava:
a) Za kandidate koji se prijavljuju putem pošte, svojeručno potpisan obrazac Agencije za državnu službu BiH: isti možete preuzeti na web stranici Agencije: www.ads.gov.ba unutar svakog konkursa pojedinačno, u rubrici „dokumenti“. Napominjemo da potpisan i popunjen obrazac ne može služiti kao dokaz bilo kog uslova iz teksta Javnog oglasa, isti samo olakšava rad organu koji vrši izbor i imenovanje, te predstavlja samo informacije o kandidatu, koje je potrebno dokazati traženom dokumentacijom.
b) Za kandidate koji se prijavljuju putem informacionog sistema, popunjena elektronska prijava.
Napomena za kandidate koji podnose elektronsku prijavu:
· popunjavanjem elektronske prijave kandidat se upoznaje o namjeri korištenja njegovih ličnih podataka u svrhu evidentiranja i obrade njegovih prijava u bazu podataka sistema, te da prijavom daje saglasnost za takvu obradu i mjerama čuvanja i zaštite podataka iz čl. 13. i 14. navedenog uputstva.
· u slučaju da kandidat koji popunjava elektronsku prijavu da lažne podatke o ispunjavanju opštih i posebnih uslova koji se traže tekstom oglasa za radno mjesto na koje se prijavljuje, primjenjivaće se mjere iz člana 19. pomenutog uputstva.
· kandidat se elektronskim putem kroz sistem (e-mail) informiše o vremenu, datumu i mjestu održavanja svakog od pojedinačnih ispita u konkursnoj proceduri, kao i o rezultatima istih, dok će se putem web stranice ads.gov.ba informisati o vremenu održavanja ispita.
Dodatni dokumenti koji se dostavljaju naknadno:
· Kandidati koji budu pozvani na usmeni dio stručnog ispita (intervju), kao dokaz o ispunjavanju jednog od općih uslova za postavljenje, u skladu sa članom 22. stav 1. tačka g) Zakona o državnoj službi u institucijama Bosne i Hercegovine, obavezni su na isti donijeti uvjerenje o nevođenju krivičnog postupka (ne starije od tri mjeseca). Iznimno, a u slučaju ako kandidat iz objektivnih razloga ne dostavi traženo uvjerenje na intervju, isto treba dostaviti najkasnije do uručenja rješenja o postavlјenju, odnosno preuzimanja dužnosti.
· Izabrani (postavljeni/imenovani) kandidat dužan je instituciji Bosne i Hercegovine dostaviti, u skladu sa članom 22. stav 1. tačka d) Zakona o državnoj službi u institucijama Bosne i Hercegovine, uvjerenje o radnoj sposobnosti (ljekarsko uvjerenje), kao dokaz da je zdravstveno sposoban za vršenje određenih poslova predviđenih ovim položajem.
· Kandidat prijavljen elektronskim putem, koji se postavlja, odnosno, kvalifikuje za imenovanje za radno mjesto državnog službenika, dostavlja Agenciji originale skenirane dokumentacije nakon intervjua, a prije postavljenja, odnosno, dostavljanja mišljenja nadležnoj instituciji.

Kandidati koji nemaju položen stručni (upravni) ispit, prije pristupanja pismenom dijelu stručnog ispita će polagati javni ispit u skladu sa Odlukom. Javni ispit na kome je kandidat zadovoljio važi samo za konkretan javni konkurs, o čemu se ne izdaje uvjerenje, a na kandidata koji bude postavljen na radno mjesto primjenjuje se član 56. Zakona o radu u institucijama Bosne i Hercegovine („Službeni glasnik BiH“, br. 26/04, 7/05, 48/05, 60/10, 32/13, 93/17, 59/22 i 88/23) i član 12. Odluke.

Kandidati koji su od momenta podnošenja prijave na javni oglas do dana održavanja javnog ispita položili stručni upravni ispit ili javni ispit, ispit opšteg znanja, odnosno ispit koji odgovara pobrojanim ispitima, tj. koji nisu u obavezi polagati javni ispit u skladu sa odredbama člana 13. Odluke, dužni su obavijestiti Agenciju o istom najkasnije do zakazanog termina održavanja javnog ispita, a dokaz o navedenom trebaju neposredno dostaviti Agenciji (ne slati putem pošte), isključivo do početka termina pismenog dijela stručnog ispita. U slučaju da se kandidat ne odazove pozivu na javni ispit, a ne priloži traženi dokaz do pismenog dijela stručnog ispita smatrat će se da je odustao od svoje prijave na navedeni Javni oglas.

Podnošenje elektronske prijave je moguće do isteka krajnjeg roka za prijavu. Kandidatu je omogućeno da kroz sistem može povući svoju prijavu i ponovo je podnijeti sa ažuriranim podacima i dodatim dokumentima sve do isteka krajnjeg roka za prijave.
Ukoliko kandidat u sistem ne priloži skenirane dokumente oglasom tražene dokumentacije, kojim dokazuje ispunjavanje opštih i posebnih uslova radnog mjesta na koje se prijavljuje, prijava se neće uzeti u razmatranje.

[bookmark: _Hlk125112346]Putem poštanske službe, preporučenom pošiljkom, sva tražena dokumenta treba dostaviti najkasnije do 07.07.2026. godine, na adresu:

Agencija za državnu službu Bosne i Hercegovine
[bookmark: _Hlk141967421] „Javni oglas za popunjavanje radnih mjesta državnih službenika u Sekretarijatu Parlamentarne skupštine Bosne i Hercegovine“ 
71000 Sarajevo, Fra Anđela Zvizdovića 1

Ispunjavanje uslova utvrđenih ovim oglasom računa se danom predaje prijave.
[bookmark: _Hlk115786186]Nepotpune, neblagovremene i neuredne prijave, prijave kandidata koji ne ispunjavaju uslove ovog oglasa, kao i kopije tražene dokumentacije koje nisu ovjerene, neće se uzimati u razmatranje. 



